
EXPOSICION NO COLEXIO DE ARQUITECTOS DA CORUNA

«Con esta mostra quero achegar
ao publico a China de verdade»

P. ABET
A CORUNA

A exposicién «Memorias de Chinay,
que onte se inaugurou na sede do Co-
lexio de Arquitectos da Corufa, reco-
lle en trinta e dlias imaxes as viven-
cias do fotégrafo Alfonso Novo, que

despois dun lustro no pais asidtico
propén unha mostra repleta de mira-
das certeiras e sentimento. Como se
dunha sorte de mosaico da sociedade
chinesa se tratase, Novo traza un per-
corrido polo dia a dia das stias xen-
tes, pofiendo o foco de atenciéon sobre
a stia cara menos cofiecida. «Despois

Unha das imaxes
que compoinen
«Memorias de
China». a. novo

de anos vivindo en China, tifia cen-
tos, miles de fotografias de todas as
viaxes que fixera por motivos de tra-
ballo a pequenas e grandes cidades,
en ocasions, sacadas cunha cidmara
compacta que levaba no meu male-
tin», explica o autor.

Dai que en todo momento Novo se
decantase por visiéns afastadas da
imaxe tradicional de China. «En todo
momento tentei non tomar as
imaxes que todos cofecemos, asi
como as fotografias estaticas, mudas
e frias. Por iso cada instantdnea re-
presenta un momento, un preciso ins-
tante, froito dunha sensacién percibi-
da e impregnada polos detalles dun-
ha cultura milenaria», confesa. Pese
a todo, os visitantes non botaran en
falta na visita & mostra unha peque-
na coleccién de fotografias clasicas
que incliien a Gran Muralla e a entra-
da principal 4 Cidade Prohibida.

Este proxecto estruturase en dis-
tintas seccidns tematicas entre as
que destacan as edificacions antigas
(tellados, mosteiros, portas) e tamén
os roubados a persoas anénimas que
estan realizando tarefas cotids como
traballar, ler, comer ou durmir. Un-
has visiéns que casan a perfeccién co
espirito deste proxecto artistico, que
non é o outro que o de «achegar un
pouco mais ao espectador & China
real», en palabras do autor.

UN PLUS...
Onde?

Na sede do Colexio de Arquitec-
tos na cidade herculina, na raa
Federico Tapia nimero 64

Cando?

Ata 030 de marzo en horario de
8 a 15 horas

INAUGURACION

Unha exposicion sobre tribus
urbanas chega hoxe ao Agora

P. TOIMIL
A CORUNA

O Centro Cultural Agora, en Coruifia,
exhibe dende onte e ata o préximo 25
de maio unha mostra fotografica de-
dicada é&s tribus urbanas. A exposi-
cion, que leva por nome «Arde la ca-
lle», pertence ao fotégrafo Miguel Tri-
llo, e serve para inaugurar o progra-
ma de exposiciéns deste centro. A

mostra recolle un total de 70 imaxes
tomadas por todo o mundo, algunhas
delas sacadas en Galicia, reflectindo
un mundo global no que os mozos de
Londres, Pekin, Dubai ou Corufia po-
san diante da cdmara cun xesto desa-
fiante de «eu son tribu».

Porque as imaxes de Trillo, carga-
das de tupés e crestas, chupas de
coiro e chaquetas de chandal, pelos
osixenados e tinguidos, gorras e ras-

tas, pantaléns caidos e pitillos, ska-
tes, cadeas de ouro, medias roidas,
piercings e tatuaxes definen as dife-
rentes tribus urbanas, formadas por
unha xuventude que, ante todo, bus-
ca unha identidade.

Ademais, «Arde la calle» pretende
ser un proxecto interactivo, no que
os corufleses poidan participar a tra-
vés dun blog, colgando as suas foto-
grafias relacionadas con tribus urba-
nas e coas tendencias da cidade. Nes-
te sentido, Trillo aproveitara a sua
primeira exposicion en Galicia para
comentar as entradas do blog. Ta-
mén se realizardn visitas guiadas,
unha master-class con visionado de
portfolios einvervenciéns de artistas
locais de graffiti.

BREVES DE ACTUALIDADE

Un muradan trunfa coa
gastronomia no Caribe

Manuel Caamafio Gonzdalez, un ga-
lego de Muros que leva mdis de ca-
tro décadas no Caribe, é o dono
dun restaurante construido sobre
mais de 4.000 metros cadrados de
terreo, extension que o convirte no
mais grande do Caribe. Logo dun-
halonga traxectoria como cocifei-
ro e empresario, rexenta «La Caso-
na», establecemento ubicado nun
edificio de mais de 80 anos de anti-
gluiidade, renovado e transformado
nunha mansioén de estilo colonial,
que acolle unha das bodegas madis
cotizadas da illa. Manolo contou a
Efe que deixou a sta aldea natal,
de Lira, cando tifia tan s6 16 anos.
Agoraestdorgulloso de ver os seus
pasos e visualizar fitos coma este.

A Coruia acollera un
Encontro de Coaching

A Corufa acollerd o I Encontro de
Coaching e Liderado Leadership
Forum Galicia, que se levara a
cabo os dias 9 e 10 de marzo na
Fundaciéon Novacaixagalicia, e
que convertird 4 cidade no epicen-
tro desta materia, confirmou o di-
rector executivo, Tomas Arrojo. O
Leadership Féorum Galicia parte
dunhainiciativa privada que come-
zou hai un ano e ten intencion de
continuidade. Deste xeito, o even-
to celebrarase durante un lustro
en diferentes cidades de Galicia. A
seguinte serd Vigo.

O grupo Amizades
ofrece un concerto

O grupo de musica galego «AmiZa-
des» celebrard o vindeiro 10 de
marzo as oito da tarde no Audito-
rio Fundacién Once (Madrid) un
concerto benéfico cuxa recada-
ciénird destinada 4 oenegé Proxec-
to Home Madrid, co gallo de que
mantefia a sda loita contra a des-
vantaxe social e, asi, poder garan-
tir a stia continuidade e eficaciano
labor que desenvolve dende hai 25
anos. O conxunto musical, xa con-
solidado dentro do panorama mu-
sical galego, conta con preto dun-
ha vintena de membros e vai cele-
brar o décimo aniversario da sua
estrutura actual.

O Inega explica como
reducir en enerxia

Informar aos cidadans de como re-
ducir o gasto en enerxia tanto nos
fogares como nas empresas é o
obxectivo que perseguen as activi-
dades organizadas no Médulo Iti-
nerante de Eficiencia Enerxética
do Inega, que durante dous dias
permanecerda en Ferrol, explican-
do formas practicas que fomentan
0 uso axeitado dos recursos. O di-
rector, Eliseo Diéguez, incidiu no
papel de cada cidaddn na materia.



